
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԱՊՐԻԼԻ 10-Ի N 389-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.ՀՀ ֆինանսների նախարարություն
	28.07.2022թ.

	
	N 01/8-2/13426-2022

	ՀՀ ֆինանսների նախարարությունը քննարկել է Ձեր 13.07.2022թ. NԳՍ//17777-2022 գրությամբ ներկայացված «Հայաստանի Հանրապետության կառավարության 2014 թվականի ապրիլի 10-ի N 389-Ա որոշման մեջ փոփոխություններ կատարելու մասին» ՀՀ կառավարության որոշման նախագիծը և հայտնում է հետևյալը․
Նախագծով առաջարկվում է «Պրոֆեսիոնալ և սիրողական քիք-բոքսինգի ազգային ֆեդերացիա» հասարակական կազմակերպությանը (այսուհետ՝ Կազմակերպություն) 10 տարի ժամկետով անհատույց օգտագործման իրավունքով հանձնված տարածքի համար կնքված պայմանագրում իրականացնել որոշակի փոփոխություններ, մասնավորապես.
1․ Պայմանագրի ժամկետը 10 տարվա փոխարեն դարձնել 18 տարի,
2․Կազմակերպությունը պարտավորվում է համապատասխան պետական մարմինների հետ կնքված համաձայնագրի շրջանակներում երկամսյա ժամկետում տարածքի վերանորոգման և մարզական գույքի ձեռքբերման նպատակով 10 տարվա ընթացքում կատարել 10 մլն ՀՀ դրամի ներդրումներ՝ համաձայն իր կողմից ներկայացված ծրագրի, 
3․Սահմանվում են նաև նախատեսված ներդրումային պարտավորությունների չկատարման կամ մասնակի կատարման դեպքում չկատարված ներդրումների գումարի որոշակի տույժերի ՀՀ պետական բյուջե վճարելու մասին դրույթներ:
Այդ կապակցությամբ հայտնում ենք, որ Նախագծի Հիմնավորմամբ ընդհանրապես ներկայացված չեն Կազմակերպության կողմից 2014 թվականից ի վեր ստանձնած ներդրումային պարտավորությունների կատարման կամ չկատարման մասին տեղեկատվություն: Այս պարագայում կարող է մեծ լինել բյուջե վճարվող տույժերի, տուգանքների չգանձման ռիսկի հավանականությունը՝ չկատարված պարտավորությունների առկայության դեպքում: 
Միաժամանակ հայտնում ենք, որ Կազմակերպության Ծրագրում ներկայացված չէ Նախագծի իրականացման 10 տարվա ընթացքում կատարվելիք 10 մլն ՀՀ դրամի ներդրումների մասին ֆինանսատնտեսական հաշվարկ-հիմնավորումները: 
Նշված տեղեկատվության բացակայության պայմաններում հնարավոր չէ գնահատել Կազմակերպությանը համայնքային նշանակության անհատույց օգտագործման իրավունքով հանձնված տարածքի հետագա տրամադրման և Նախագծի արդյունավետ իրականացման նպատակահարմարությունը: 
Ելնելով վերոգրյալից՝ հայտնում ենք, որ Նախագծին հնարավոր է անդրադառնալ միայն համապատասխան հիմնավոր տեղեկատվության առկայության դեպքում:
	Ընդունվել է ի գիտություն:
Նախագծի հիմնավորման մեջ հստակ նշված է, որ «Պրոֆեսիոնալ և սիրողական քիք-բոքսինգի ազգային ֆեդերացիա»  հասարակական կազմակերպությունը (այսուհետ՝ Կազմակերպություն), համաձայն իր կողմից ներկայացված ծրագրի (այսուհետ՝ Ծրագիր),  յուրաքանչյուր տարի կատարել է 1 մլն ՀՀ դրամի ներդրումներ՝ դրանից բացի հոգալով նաև կոմունալ ծախսերը, հետևաբար ՀՀ պետական բյուջե վճարվող տույժերի, տուգանքների չգանձման ռիսկի հավանականությունը բացակայում է:
Ինչ վերաբերում է Ծրագրում Նախագծի իրականացման 10 տարվա ընթացքում կատարվելիք 10 մլն ՀՀ դրամի ներդրումների մասին ֆինանսատնտեսական հաշվարկ-հիմնավորումների բացակայությանը, ապա տեղեկացնում ենք, որ Կազմակերպության կողմից ներկայացված ծրագիրը համապատասխանում է ՀՀ կառավարության 17.02.2011թ. թիվ 304-Ն որոշմամբ հաստատված կարգի 5-րդ ու 6.2-րդ կետերի պահանջներին և ՀՀ կառավարությանն առընթեր պետական գույքի կառավարման վարչության պետի 2013 թվականի դեկտեմբերի 11-ին N 100-Ն հրամանով հաստատված ծրագրի օրինակելի ձևին, որում ներդրումների մասին ֆինանսատնտեսական հաշվարկ-հիմնավորումներ ներկայացնելու պահանջ առկա չէ: 
Միաժամանակ տեղեկացնում ենք, որ Կազմակերպությանն անհատույց օգտագործման իրավունքով տրամադրվող տարածքը հանդիսանում է ոչ թե համայնքային նշանակության տարածք, այլ պետական սեփականություն:
ՀՀ ՏԿԵՆ պետական գույքի կառավարման կոմիտեն վերը նշված հիմնավորումները համապատասխան գրությամբ ներկայացրել է ՀՀ ֆինանսների նախարարություն:

	2. ՀՀ կրթության, գիտության, մշակույթի և սպորտի նախարարություն
	18.07.2022թ.

	
	N 01/20.1/17005-2022

	ՀՀ կրթության, գիտության, մշակույթի և սպորտի նախարարությունը, Երևանի քաղաքապետարանի համաձայնության, ինչպես նաև ՀՀ կառավարության 13 դեկտեմբերի 2007 թվականի N 1490-Ն որոշման դրույթների պահպանման պարագայում, «Հայաստանի Հանրապետության կառավարության 2014 թվականի ապրիլի 10-ի N 389-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ առարկություն և առաջարկություն չունի:
	Ընդունվել է ի գիտություն

	3. ՀՀ կադաստրի կոմիտե
	13.07.2022թ.

	
	N ՍԹ/7822-2022

	Ի պատասխան ՀՀ տարածքային կառավարման և ենթակառուցվածքների նախարարության 2022 թվականի հուլիսի 13-ի N ԳՍ//17777-2022 գրության՝ հայտնում ենք, որ «Հայաստանի Հանրապետության կառավարության 2014 թվականի ապրիլի 10-ի N 389-Ա որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն

	4. ՀՀ ֆինանսների նախարարություն
	17.08.2022թ.

	
	N 01/8-2/14528-2022

	ՀՀ ֆինանսների նախարարությունը քննարկել է Ձեր 02.08.2022թ. NԳՍ//20218-2022 գրությամբ ներկայացված՝ «Հայաստանի Հանրապետության կառավարության 2014 թվականի ապրիլի 10-ի N 389-Ա որոշման մեջ փոփոխություններ կատարելու մասին» ՀՀ կառավարության որոշման նախագիծը և հայտնում է, որ առարկություններ չունի: 
	Ընդունվել է ի գիտություն

	[bookmark: _GoBack]5. ՀՀ վարչապետի աշխատակազմի սոցիալական հարցերի վարչություն
	06.09.2022թ.

	
	N  02/16.3/29267-2022

	1. Նախագծին կից ներկայացված «Պրոֆեսիոնալ և սիրողական քիք-բոքսինգի ազգային ֆեդերացիա» հասարակական կազմակերպության գործունեության 10-ամյա ծրագրի (այսուհետ՝ ծրագիր) 2.1-ին կետում որպես ծրագրի իրականացման համար հիմք հանդիսացող նպատակ նշվում է, որ մարզադահլիճի վերանորոգումից հետո ստեղծվում են բոլոր պայմանները, որտեղ կարող են մարզվել երեխաներ անապահով ընտանիքներից, դժվար դաստիարակվող երեխաներ (անհասկանալի ձևակերպում), պատերազմում զոհվածների ընտանիքների երեխաներ, մինչդեռ ծրագրի 2.4-րդ կետում որպես ծրագրի իրականացման համար անհրաժեշտ միջոցառումներ նշվում է, որ ծրագրի շրջանակներում առաջիկա 10 տարիներին կազմակերպությունը նախատեսում է իրականացնել մարզչական սեմինարներ (տարեկան 1 անգամ) և մրցավարական սեմինարներ (տարեկան 1 անգամ)։ Կարծում ենք, որ ծրագրի նպատակը և միջոցառումները համադրելի չեն։ Դիտարկումը վերաբերում է նաև ծրագրի 2.4-րդ կետում նշված միջոցառումների և 2.5-րդ կետում նշված ակնկալվող արդյունքի համապատասխանությանը՝ տարեկան 1 անգամ մարզչական սեմինարների և մրցավարական սեմինարների անցկացմամբ ապահովել երեխաների, դժվար դաստիարակվող երեխաների մարզումներ, պատերազմում զոհվածների ընտանիքների երեխաների մարզումներ հասարակական հիմունքներով և այլն։
2. Առաջարկում ենք նախագիծը համաձայնեցնել աշխատանքի և սոցիալական հարցերի նախարարության հետ։
	1. Ընդունվել է: «Պրոֆեսիոնալ և սիրողական քիք-բոքսինգի ազգային ֆեդերացիա» հասարակական կազմակերպության կողմից ներկայացվել է ծրագրի խմբագրված տարբերակը:
2. Ընդունվել է: Նախագիծը համաձայնեցվել է ՀՀ աշխատանքի և սոցիալական հարցերի նախարարության հետ։

	6. ՀՀ աշխատանքի և սոցիալական հարցերի նախարարություն
	23.09.2022թ.

	
	N ՄՆ/ԳԽ-2/24202-2022

	Ուսումնասիրելով «Հայաստանի Հանրապետության կառավարության 2014 թվականի ապրիլի 10-ի N 389-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) հայտնում եմ, որ Աշխատանքի և սոցիալական հարցերի նախարարությունը ներկայացված Նախագծի վերաբերյալ առաջարկություններ և դիտողություններ չունի։
	Ընդունվել է ի գիտություն






